
Festival de sa Terra

S’Assótziu Città della Terra Cruda, impari a su Co-
munu  de  Samassi  cun  s’agiudu  de  sa  Regione 
Autónoma de Sardigna, Assessorau a s’Urbanísti-
ca, e Fundatzioni Sardigna, cuncordat de su 22 a 
su 24 de Maju 2026,  sa primu editzioni  de su 
“Festival de sa Terra”: unu logu de atóbiu e de 
ispiratzioni aundi architetura, arti e comunidadi 
s’acàpiant a pari po contai un’idea noa de bivi sa 
terra. 

Su Comunu de Samassi est unu territóriu sím-
bulu de s’architetura cun sa terra crua, e est fin-
tzas sa sea de su Tzentru de Documentazioni de 
sa Terra Crua. S’afestamentu, duncas, punnat a 
fai  bivi  a  is  partetzipantis  tres  diis  de  cultura, 
cumpartzidura e iscoberta de su valori de sa ter-
ra crua cument’e materiali biu, naturali e susteníbbili.

Tres diis de labboratórius, eventus culturalis, ammostas e rexonus cun ispertus chi ant a fai conno-
sci is ténnicas, traditzionalis e modernas, po fraigai edifítzius susteníbbilis. Po partetzipai a is even-
tus no si pagat nudda, poita ca funt totus a indonu, ma est mellus a prenotai.

Sa temàtica de sa manifestatzioni de ocannu, dedicada a su colori de sa terra naturali, est “De sa 
terra a su colori”, e pertocat:
• “Luxi  –  Equilibri  cromatici  di  Terre di  Sardegna di  Isabella  Breda”,  chi  punnat  a  fai  connosci 

s’armonia cromàtica de is coloris de sa terra nosta; 
• “GEOCROMI – Volti di tellus di Daria Carpineti”, òperas de arti Cromo Territorialis chi ammostant 

sa cara poética de sa terra; 
• “Cucina de Colori ECO-ARTE di Massimo Lumini”, chi ammostat cumenti terra, argidda, pedras, 

matas, froris, ispétzias e pallamarini, diventant ainas de connoscéntzia e creatzionis de matérias 
cromàticas orgànicas, cun piessignus únicus.

S’afestamentu punnat a promovi su diritu a fraigai in cuncordu cun s’ambienti, avalorendi is resur-
sas localis, su connotu e is ténnicas modernas. Impitai sa terra po fraigai bolit narri a immaginai  
unu benidori prus umanu e susteníbbili. Impreai materialis naturalis e ecológicus, e recuperai 11 
milla annus de ténnicas de fràigu, est una manera de mudai sa traditzioni in una respusta a is abbi-
sóngius ambientalis e sotzialis de oindí. 

Su programma intreu de su Festival de sa Terra s’agatat in is situs:
• https://terracruda.org/itinerario/festival-della-terra/  
• https://www.facebook.com/comunedisamassi  

